
《楚居》原文
季連初降於騩山，至于穴窮。前出于驕山，宅處爰波。逆上汌水，見盤庚之子，處于方山。女曰妣隹，秉慈（？）率臧（？），麗（？）迪（？）四方。

季連聞其有聘，從及之盤，爰生（盈）伯、遠仲。毓徜徉，先處于京宗。

穴熊遲徙於京宗，爰得妣（厉），逆流哉水，厥狀聶耳，乃妻之，生侸叔、麗季。麗不從行，潰自脅出，妣（厉）賓于天，巫咸改（？）其脅以楚，至今曰楚人。

至熊狂亦居京宗。

至熊繹與屈紃，使鄀嗌卜徙於夷屯，爲便室。室旣成，無以納之，乃竊鄀人之犝以祭。懼其主，夜而納尸，至今曰，必夜。

至熊只、熊亶、熊樊及熊錫、熊渠，盡居夷屯。

熊渠徙居發漸。至熊艾、熊摯居發漸。

熊摯徙居旁屽。至熊延自旁屽徙居喬多。至熊勇及熊嚴、熊霜及熊雪及熊紃、熊咢及若敖熊儀，皆居喬多。

若敖熊儀徙居鄀。

至蚡冒熊率自鄀徙居焚。

至霄敖熊鹿自焚徙居宵。

武王熊（彻）自宵徙居免，焉始[□□□□□]（稱王，祭祀致）福。衆不容於免，乃潰疆浧之陂而宇人焉，至今曰郢。

至文王自疆郢徙居郢，郢徙居樊郢，樊郢徙居爲郢，爲郢復徙居免郢，焉改名之曰福丘。

至莊敖自福丘徙襲郢。至成王自郢徙襲郢，郢徙[□□，□□徙]居睽郢。至穆王自睽郢徙襲爲郢。至莊王徙襲樊郢，樊郢徙居同宮之北。若敖起禍，焉徙居烝之野，烝之野[□□，□□徙]襲爲郢。至恭王、康王、嗣子王皆居爲郢。至靈王自爲郢徙居乾溪之上，以爲處於章[華之臺]。景平王卽位，猶居乾溪之上。至昭王自乾溪之上徙居郢，郢徙居鄂郢，鄂郢徙襲爲郢。闔廬入郢，焉復徙乾溪之上，乾溪之上復徙襲郢。至獻惠王自郢徙襲爲郢。白公起禍，焉徙襲郢，改爲之，焉曰肥遺，以爲處於梄澫，梄澫徙居鄢郢，鄢郢徙居吁。王太子以邦復於郢，王自吁徙蔡，王太子自郢徙居疆郢。王自蔡復鄢。柬大王自疆郢徙居藍郢，藍郢徙居郢，郢復於，王太子以邦居郢，以爲處於郢。至悼哲王猶居郢。中謝起禍，焉徙襲肥遺。邦大瘠，焉徙居鄩郢。

